
HAURRAK

TXOTXONGILOEN 

ANTZERKIA
Lana: “Printzea eta ahatea”.

Taldea: Gorakada.

Eguna: otsailak 10, igandea.

Ordua: 18:30ean.

Lekua: Kultur Etxeko Auditorioa.

Sarrera: 3 €. 

JAIALDIA: 
“IRRIEN LAGUNAK”
Puzgarriak, kilikiak, tailerrak, eta… “Lagunta-
sunaren Sekretua” ikuskizuna Irrien Lagunak-
en eskutik.

Eguna: Otsailak 16.
Ordutegia: 10:00-14:00. 
Lekua: Anaitasuna kiroldegia, Iruñako Doniba-
ne auzoan.  

Datorren martxoaren 15ean Korrika pasako da Aranguren Ibarretik.
Korrika AEK-k antolatzen duen euskararen aldeko karrera erraldoia da. AEK-
k urteak daramazki Ibarreko helduek euskaraz ikasi dezaten lanean. Gaur
egun, eskolak Ibaialdeko lokaletan ematen dira. 

Aurten 18. Korrika egingo da. Lasterraldi honek bi helburu nagusi di-
tu. Alde batetik, euskararen aldeko sentsibilizazioa sustatzea eta, bide ba-
tez, jendearen euskararekiko atxikimendua ikustaraztea. Bestalde, AEK-ren
eguneroko lana  (euskaltegiak ireki eta mantendu, euskara eskolak eman…)
bermatzeko dirua bildu nahi du. 

Aurten Korrikaren lema “EMAN EUSKARA ELKARRI” da. AEK-k
mezu honen bidez, errespetuan eta gure aberastasunaren, euskararen, sustapenean oinarritutako mundu anitza aldarri-
katu nahi du. Elkarri euskara ematera gonbidatzen gaitu, hizkuntza dakienak ikasi nahi duenari erakutsi diezaiola, ulertzen
duenak dakienari erabiltzeko aukera eman diezaiola… Aurtengo Korrikaren omenduak euskara ikasten ari diren milaka eta
milaka pertsonak dira. 

Azkenik, Korrika lasterraldi handi hori bakarrik ez dela gogorarazi nahi dugu. Korrika dira ere Korrika Kulturala ize-
nekoaren barruan auzo eta herri bakoitzeko Korrika Batzordeek antolatzen dituzten hainbat eta hainbat kultur jarduera. Aur-
ten, Ibarrean, jarduera ezberdinak antolatuko dira: Bertso Bazkaria, martxoaren 3an egingo dugun Korrika Txikia eta… bes-
telako sorpresatxoren bat. Jarduera guzti horietan bilduko den dirua, guztien artean Korrikako kilometro bat erosteko era-
biliko da, ahal bada Ibarrean bertan. 

Ibarreko Korrika Batzordean parte hartu nahi baduzu, euskera@aranguren.es e-postara mezua bidali dezakezu eta
bileren berri emango dizugu.

KORRIKA ARANGUREN IBARREAN 

EUSKARAZKO HITZIK POLITENA
Gogoan al duzue iaz ospatutako Euskal Gala? Bertan, Irulegi Euskara Taldeak, antzerki baten bidez, proposamen

bat luzatu zigun: “denon artean Ibarreko biztanleentzako EUSKARAZKO HITZIK POLITENA aukeratzea”. 

Ba… ideia hori aurrera ateratzeko momentua iritsi da. Horretarako, lehenengo hitz zerrenda bat osatu nahi dugu, eta
horretan denok parte hartzea garrantzitsua denez, Ibarrean euskara ikasten ari diren pertsonei laguntza eskatzea pentsa-
tu dugu, Ibarreko D ereduko ikasleei eta euskaltegikoei. Baina… zuk aurrerago bozkatuko dugun zerrendan ikusi nahiko
zenukeen hitz kuttunen bat baldin baduzu, zure proposamena Euskara Zerbitzura bidali dezakezu
euskera@aranguren.es helbidera, otsailaren 27 baino lehen. 

Zuen proposamen guztiekin, Korrika Txikiaren egunean, martxoaren 3an, ezagutzera emango dugun zerrenda osa-
tuko dugu. Egun horretatik aurrera, horretarako jarriko ditugun kutxetan, gehien gustatzen zaizuen hitzari eman ahalko dio-
zue zuen bozka. Bitartean… astindu, astindu zuen burua, aukera oso zabala da eta!!!

Sarrera: 5 €.
Sarreren salmenta: Euskara Zerbitzuan
12:00etatik 14:00etara, otsailaren 8ra arte eta
otsailaren 11tik aurrera 012aren bidez erreser-
ba eginda, otsailaren 16an bertan 9:00etatik
10:30era leihatilan jaso ahalko dira. 10:30ean
jaso ez diren sarrerak salgai jarriko dira. 

IPUINKONTALARIA
VENTURA RUIZ: “Aiton-amonak”
Otsailaren 19, asteartea, 17:00etan, San
Pedro I.P.-ko Liburutegian.
4 urtetik gorako haurrentzako jarduera.
Doako sarrera.
Garaiz iristea eskertuko da. 

KORRIKA TXIKIA
KORRIKA KULTURALA
Zer da? Duela 6 urte Korrika bakoitzaren au-
rretik, Irulegi Euskara Taldeak, Taxoaren, anto-
latzen duen Ibarreko talde ezberdinen arteko
errelebutako lasterketa. Aurten goizeko
11:00etan hasiko da. Bizikletan joan nahi due-
nak goizeko 10:30ean San Pedro I.P.-ko atetik
atereaz egin ahalko du. Lasterketa amaitzean
pintxoak, ardoa eta freskagarriak egonen dira
guztiontzako. 

Nola parte hartzen da? Eman izena taldean 
otsailaren 20 baino lehen Euskara Zerbitzua-
rekin harremanetan jarriaz. Ekarpen ekonomi-
koa egitea eskertuko zaie izen ematen dutenei
eta martxoaren 3ko Taxoareko lasterketan ibil-
bidearen tarte bat gordeko zaie lekukoa era-
mateko. 

Zertarako da? Ibarretik martxoaren 15ean pa-
sako den Korrikako kilometro bat erosteko di-
rua biltzeko. 

Eta ondoren… autogestionatutako bazkaria eta
San Pedro eskolako D ereduko gurasoek anto-
latutako tailer eta jolasak egonen dira txikie-
nentzako.

Autogestionatutako bazkarirako Udalak ma-
haiak, aulkiak, ogia, ardoa eta freskagarriak ja-
rriko ditu. Aurretik talde bakoitzak izena ematea
nahitaezkoa izango da, otsailaren 20rako
Euskara Zerbitzuarekin harremanetan jarri eta
parte hartuko duten lagunen kopurua zehaztuz.

Jolas eta tailerrak euskaraz egingo dira eta
parte hartzeko Euskara Zerbitzura deitu edota
mezua bidali beharko da, berriz ere otsailaren
20 baino lehen.

IPUINKONTALARIA
EÑAUT GORBEA: “Hala bazan, edo ez ba-
zan...”

Martxoak 12, asteartea, 17:00etan, San Pedro
I.P.-ko Liburutegian.
4 urtetik gorako haurrentzako jarduera.
Doako sarrera.
Garaiz iristea eskertuko da.

FAMILIAN IKUSTEKO HAU-
RRENTZAKO ANTZERKIA 
Lana: “Sialuk hatz txikiaren bidaia” 
Taldea: En la Lona.

Eguna: Martxoak 24.
Ordua: 18:30ean.
Lekua: Kultur Etxeko Auditorioa.
Sarrera: 3 €. 

DANTZARI TXIKI EGUNA
Eguna: apirilak 14, igandea. 
Ordua: 12:00 (eguraldi ona egiten badu, aurre-
tik kalejira egingo da). 
Lekua: Labiano.
Bukaeran, hamaiketakoa egonen da. 

GAZTE ETA HELDUAK
BERTSO BAZKARIA
KORRIKA KULTURALA

Eguna: otsailak 9, larunbata.
Ordua: 14:00.
Lekua: Arangurengo elkartea.
Prezioa: 15 € (entsalada, kalderetea eta gi-
ro ona).

Sarrerak Euskara Zerbitzuan ohiko ordute-
gian salgai egonen dira otsailaren 7ra arte.

ARANGUREN KANTUZ
Igandero. 
Ordua: 19:00.   
Lekua: Ibaialdeko lokalak.  

IBARREKO
BIZTANLEAK

Aranguren Ibarreko Tele-zabalkuntza sarearen
bidez ETB sat ikusteko 32. katea edo 562. fre-
kuentzia sintonizatu beharko da. 

EUSKALDUNEN 
FITXATEGIA

2009an Aranguren Ibarreko Udalak Ibarreko
Euskaldunen Fitxategi bat sortzea erabaki
zuen. Fitxategi horren helburua hala nahi zuten
biztanleei Ibarrean antolatzen diren euskaraz-
ko edo euskarari buruzko jarduerak modu
eraginkorragoan jakinarazi ahal izatea da. Ho-
rrelako jardueren berri jaso nahi baduzu edo
fitxategian egoteko fitxa bete zenuenetik zure
daturen bat (e-posta, telefonoa…) aldatu ba-
duzu, jar zaitez udaleko Euskara Zerbitzua-
rekin harremanetan. 

ARGITALPENAK
Nafarroako Unibertsitate Publikoak eta Aran-
gurengo Udalak argitaratutako «Estudio So-
ciolingüístico del Valle de
Aranguren » argitalpena-
ren ale bat nahi baduzu,
jar zaitez Euskara Zerbit-
zuarekin harremanetan.
Erroldatuentzako doako
aleak daude.

Udalaren helburua Ibarreko taldeekin elkar-
lanean aritzea da. Ibarrean euskaraz edo
euskarari buruzko jardueraren bat antola-
tzeko proposamenik baldin baduzu, jarri

zaitez gurekin harremanetan.
EUSKARA ZERBITZUA
Eskoletako k/9, Mutiloa
Astelehenetik ostiralera
9:00etatik 14:00etara

948 15 01 93
euskera@aranguren.es


